
Woorde wat lekker is om te hoor, 



is soos ’n heuningkoek, 

dit is soet en dit hou ’n mens gesond.




Spreuke 16:24 Die Bybel vir Almal


Geen gedeelte van hierdie dokument of enige aanhangsels van hierdie dokument mag op enige wyse gereproduseer of versprei word in enige vorm, elektronies of andersins, sonder die skriftelike toestemming van die uitgewer nie. 

Alle Skrif aanhalings in hierdie boek is uit die 1983 Afrikaanse Vertaling en/of  Die Bybel vir Almal. 



Praat God se Woord uit jou mond

Die Bybel, wat die Woord van God is, sê vir ons dat:  "Die tong het mag oor dood en oor lewe.  Hulle wat lief is om te praat, moet saamleef met die gevolge van hulle woorde." (Spreuke 18:21)

Want soos 'n man dink, so is hy. (Spreuke 23:7) en "Waar die hart van vol is, loop die mond van oor."  (Matthéüs 12:34)  

Laat ons nou kyk na: 

Jakobus 3:5-12 1983 Afrikaanse Vertaling 

5So is die tong ook maar 'n klein liggaamsdeeltjie, en tog het dit groot mag.'n Klein vuurtjie kan 'n groot bos aan die brand steek. 

6Die tong is ook 'n vuur, 'n wêreld vol ongeregtigheid, die deel van die liggaam wat die hele mens besmet. Dit steek die hele lewe, van die geboorte af tot die dood toe, aan die brand, en self word dit uit die hel aan die brand gesteek. 

7Alles wat loop, vlieg, kruip of swem, elke soort dier word en is al deur die mens getem, 

8maar geen mens kan die tong tem nie. Dit is 'n rustelose kwaad, vol dodelike gif. 

9Met die tong loof ons die Here en Vader, en met die tong vloek ons die mense wat as die beeld van God gemaak is. 

10Uit dieselfde mond kom lof en vloek. My broers, so moet dit nie wees nie. 

11'n Fontein laat tog nie uit dieselfde oog vars en brak water opborrel nie. 

12'n Vyeboom, my broers, kan tog nie olywe dra nie, of 'n druiwestok vye nie. 'n Brak fontein kan mos nie vars water gee nie!

Die Bybel sê in Spreuke 15:4, " Kalmerende woorde bring lewe, skynheilige woorde breek mense."

En, Spreuke 13:3, "Wie sy mond in bedwang hou, behou sy lewe; wie sy mond nie kan hou nie, gaan sy ondergang tegemoet." 

Spreuke 30:5, "Elke belofte van God is betroubaar; Hy beskerm dié wat by Hom skuil."

Hebreërs 11:6, "As 'n mens nie glo nie, is dit onmoontlik om te doen wat God wil. Wie tot God nader, moet glo dat Hy bestaan en dat Hy dié wat Hom soek, beloon."

Romeine 10:8-10 1983 Afrikaanse vertaling

8Nee, die Skrif sê: “Naby jou is die woord,

in jou mond en in jou hart.”  En hierdie woord is die boodskap van die geloof, en dit is wat ons verkondig:

9As jy met jou mond bely dat Jesus die Here is, en met jou hart glo dat God Hom uit die dood opgewek het, sal jy gered word. 

10Met die hart glo ons, en ons word vrygespreek; en met die mond bely ons, en ons word gered

Romeine 10:17 verklaar:

Die geloof kom dus deur die prediking wat 'n mens hoor, en die prediking wat ons hoor, is die verkondiging van Christus. 





Wees veral versigtig met wat in jou hart omgaan, want dit bepaal jou hele lewe. Spreuke 4:23 


––––––––




Inleiding

Het jy geweet dat elke woord wat jy spreek die mag het om te genees of seer te maak? 

Dink aan die woorde wat jy gebruik wanneer jy iets aan 'n ander persoon verduidelik.

As jy mooi daaroor dink sal jy besef die woorde wat jy kies kan 'n positiewe of negatiewe resultaat tot gevolg hê. Die woorde wat jy spreek kan mense inspireer om lief te hê, te lag en groot dinge te bereik. Jou woorde kan egter ook 'n gevoel van vrees en haat en selfs hopeloosheid skep in die persoon wat dit aanhoor.

Selfs wanneer jy woorde van onskuld spreek en geen kwaad bedoel nie, is dit steeds moontlik dat dit ander mense se lewens kan beïnvloed. Jou woorde mag bedoel wees as 'n manier om in te lig of om iemand te leer, maar vir die persoon wat dit hoor kan dit steek, verneder of seermaak as dit verkeerd oorgedra word.

Die ware krag van woorde word op verskeie plekke in die Bybel vermeld. 

Neem Spreuke 18:21 as voorbeeld, waar dit sê: "Die tong het mag oor dood en oor lewe. Hulle wat lief is om te praat, moet saamleef met die gevolge van hulle woorde."

In Jakobus 3:8 staan daar, "maar geen mens kan die tong tem nie. Dit is 'n rustelose kwaad, vol dodelike gif."

In Genesis 3:17, spreek God tot Adam oor sy sonde. Hy sê vir Adam:  "Omdat jy na jou vrou geluister het en geëet het van die boom ..."  Adam het die keuse gemaak om te sondig, maar dit is die mag van Eva se woorde wat sy aksies beïnvloed het. 

Ten spyte daarvan dat woorde ongelooflike mag het, is daar slegs 'n paar mense wat die belangrikheid daarvan verstaan.  Mense neem aan dat woorde 'n eenvoudige instrument is wat ons help om met ander te kommunikeer en hulle dink nie verder daaraan nie.  

Wat jy dalk nie besef nie is dat die woorde wat jy sê en die woorde wat jy hoor van ander die mag het om jou hele lewe te verander. 

Die woorde wat jy sê en dink is regtig belangrik. Trouens, hulle is veel kragtiger as wat baie mense besef. Dink net, as jy al daardie krag kan gebruik om 'n positiewe verandering in jou lewe te bring. Dink net as jy woorde kan gebruik om liefdevolle persoonlike verhoudings en gelukkige werksverhoudings te skep

Is jy gereed om die ware krag van gesproke woorde te ontgin?  

